
GOUVÈNÈ CUOMO ANONSE $1 MILYON DOLA DISPONIB POU AGRIKILTÈ LWÈS NEW YORK YO  

 

Finansman WNYREDC pral pèmèt jeneralman jiska $50,000 pou konstriksyon ak acha ekipman fèm 

 

Gouvènè Andrew M. Cuomo jodia te anonse ke agrikiltè yo nan lwès New York kapab aplike pou 

sibvansyon pou fè acha ekipman pou agrikilti ak konstwi oswa renove strikti agrikilti yo. Sibvansyon yo, 

jeneralman pa depase $50.00 pa aplikasyon epi disponib pou pwodiktè agrikòl yo avèk fèm komèsyal 

nan konte Allegany, Erie, Cattaraugus, Chautauqua ak Niagara, pèmèt finansman pou depans kapital sa 

yo. Konsèy Devlopman Ekonomik Rejyonal Lwès New York (WNYREDC) te bay yon kredi agrikòl Lès $1 

milyon dola pou etabli pwogram devlopman agrikilti sa a.  

 

“Plis ak plis moun ap pwofite de pwodui enkwayab sa yo ki grandi pa kiltivatè New York e nou vle 

kapitalize sou siksè sa nan ede yo kontinye elaji,”Gouvènè Cuomo te deklare. “Grasa pwogram tankou 

pwogram Taste NY, Pride of NY ak FreshConnect mache agrikiltè yo, nap jwenn mo ke pwodui fre fèm yo 

nan eta sa a pami sa ki pi bon. Mwen ankouraje agrikiltè ki elijib yo pou aplike pou finansman sa kidonk 

yo kapab kontinye grandi ak pwospere.” 

 

Aplikan ki elijib yo ta dwe anmezi pou kenbe ak elaji aktivite agrikòl, ogmante aksè a pwodui ki grandi 

lokal, kreye travay, ak ranfòse devlopman ekonomik nan kominote riral yo. Jeneralman jiska $50,000 

kapab akòde pa aplikasyon, sa ki espere pou ogmante finansman prè ki koresponn atravè Finansman 

Agrikòl Lès oswa lòt sous finansman yo. Egzanp pwojè ki elijib yo enkli yon ti pwodiksyon fwomaj nan 

yon fèm letye oswa yon nouvo refwadisè legim nan yon fèm legim. 

 

Vis Prezidan Egzekitif Farm Credit East James Putnam te deklare,”Farm Credit East deja trè aktif nan 

finanse pwojè a valè ajoute nan Lwès New York e opòtinite sibvansyon sa a pral pèmèt nou etann sèvis 

la nan bay ekite nesesè adisyonèl ki rann pwojè sa yo posib. Nou remèsye WNYREDC ak Devlopman 

Empire State paske li te rann sibvansyon sa a disponib e mwen enpasyan pou m jere pwogram lan.”  

 

Satish K. Tripathi, WNYREDC Ko-prezidan ak Prezidan Inivèsite nan Buffalo, te deklare, “Agrikilti se yon 

endistri enpòtan nan lwès New York e antanke yon WNYREDC sektè ki sible nap travay pou asire ke 

endistri a gen kapasite pou aksede ak elaji pwodui yo nan nouvo mache. Fon Devlopman Agrikilti pral 

ede endistri a vini pi konpetitif grasa, anpati, pwosesis ki pi efikas. Kòm endistri fèm agrikòl lwès New 

York yo vini pi konpetitif, yon kwasans nan travay ak revni pou fèm lokal nou yo se pral rezilta.” 

 

Howard Zemsky, Ko-Prezidan WNYREDC ak Patnè Jesyon Gwoup Devlopman Larkin, te deklare, “Youn 

nan avantaj fòmidab nan agrikilti lwès New York se pwoksimite a konsomatè yo ak konsomatè sa yo gen 

yon enterè kwasan nan kote manje yo soti, sa ki bay rezilta nan yon pi gwo demann pou pwodui 

alimantè yo ki fèt lokalman. Sa a se kote Fon Devlopman Agrikilti vini. Li adrese bezwen pou fèmye yo 

epi ede yo devlope gwo strateji mache ki pral ogmante pwodiksyon agrikòl.” 

 

Sivansyon woulman, avèk delè ki pa spesifik pou kounye a, e yo baze sou elijibilite ak atribye de fason 

konpetitif. Plizyè fèm kapab aplike nan yonsèl aplikasyon avèk demann global jeneralman ki pa depase 

$50,000 pa fèm. Pou yon aplikasyon, kontakte direktè Farm Credit East devlopman biznis, Nathan 

Rudgers, nan 800-929-1350 (biwo), 585-993-0395 (selilè) oswa Nathan.Rudgers@FarmCreditEast.com. 

 

Farm Credit East se yon sèvis finansye koperatif pou endistri agrikòl nòdès ak pi gwo kreditè pou agrikilti 

nan Eta New York nan bay prè pou kapitalize biznis agrikòl. Baz aktyèl kliyan li yo se plis pase 13,000. Li 

se egalman yon lidè nan lejislasyon agrikòl ak aktivite prezèvasyon sòl.  

 

Konsèy Devlopman Ekonomik Rejyonal 

 

Insyativ Konsèy Devlopman Ekonomik Rejyonal (REDC) se yon eleman enpòtan nan apwòch 

transfòmasyon Gouvènè Andrew M. Cuomo nan envestisman ak devlopman ekonomik Eta. Nan ane 

2011, Gouvènè Cuomo te kreye 10 Konsèy Rejyonal pou devlope plan estratejik alontèm pou kwasans 

ekonomik pou rejyon yo. Konsèy yo se patenarya piblik-prive ki fòme avèk espè lokal ak moun ki 

konsènen ki nan biznis, akademi, gouvènman lokal ak òganizasyon ki pa nan gouvènman. Konsèy 

Rejyonal yo te re-defini fason New York envesti nan djòb ak kwasans ekonomik lè yo mete anplas yon 

apwòch kominotè anba-anwo epi lè yo kreye yon pwosesis konpetitif pou resous Eta a. Apre twa wonn 

nan pwosesis REDC a, yo te bay plis pase $2 bilyon pou kreye djòb e pwojè devlopman kominote ki 

konsistan ak plan estratejik chak rejyon, ki gen kòm rezilta kreyasyon oswa konsèvasyon plis pase 

100,000 djòb toupatou nan eta a. Pou jwenn plis enfòmasyon sou konsèy rejyonal yo, tanpri ale sou 

sitwèb www.regionalcouncils.ny.gov. 

